
GESKIEDENIS: VRAESTEL II 

 
NASIENRIGLYNE 

 
Tyd: 3 uur 200 punte 
 
 
Hierdie nasienriglyne word voorberei vir gebruik deur eksaminatore en 
hulpeksaminatore. Daar word van alle nasieners vereis om 'n 
standaardiseringsvergadering by te woon om te verseker dat die nasienriglyne 
konsekwent vertolk en toegepas word tydens die nasien van kandidate se skrifte.  
 
Die IEB sal geen gesprek aanknoop of korrespondensie voer oor enige 
nasienriglyne nie. Daar word toegegee dat verskillende menings rondom sake van 
beklemtoning van detail in sodanige riglyne mag voorkom. Dit is ook voor die hand 
liggend dat, sonder die voordeel van bywoning van 'n 
standaardiseringsvergadering, daar verskillende vertolkings mag wees oor die 
toepassing van die nasienriglyne. 

AFDELING A INDIVIDUELE BRONONTLEDING 
 
VRAAG 1  VISUELE BRONONTLEDING 
 
1.1 Gebruik jou eie kennis om die historiese konteks van hierdie foto te 

verduidelik. Jou antwoord moet uit TWEE punte bestaan. 
 

[VLAK 1 en VLAK 2] 
• In 1954 het die uitspraak in Brown versus die Raad van Onderwys van 

Topeka die uitspraak in Plessy vs Ferguson herroep en verklaar dat 
segregasie in openbare skole ongrondwetlik was. 

• In 1957 het nege swart leerders by die slegs blanke Little Rock Sentrale 
Hoërskool ingeskryf. 

• Die goewerneur het die federale reg uitgedaag en leerders met behulp 
van die nasionale wag verhoed om die terrein te betree. 

• Ontstoke skares het buite die skool betoog en gepoog om integrasie te 
verhoed.  

• President Eisenhower moes federale troepe stuur om te verseker dat 
die kinders die skool kon bywoon. 

[Enige TWEE punte wat oorsaak van gebeurtenis toon en rede vir die 
antwoord] 
 

1.2 Verduidelik die houding van die betogers teenoor Elizabeth Eckford. 
Ondersteun jou antwoord met EEN visuele leidraad uit die foto. 
 

 [VLAK 2]  
• Vyandig/kwaad/aggressief/onvriendelik/boeliegedrag/ongeneë/ 

wreedaardig of onaangenaam. [Enige EEN] 
• Vroue lyk kwaad langs Elizabeth/toon meisie wat op Elizabeth skree/ 

meisie lag vir Elizabeth/militêre teenwoordigheid/Elizabeth se liggaams-
taal dui aan dat die betogers intimiderend is/Elizabeth is alleen wat 
daarop dui dat diegene om haar haar viktimiseer of vermy. [Enige EEN] 

[2 houding + 2 visuele leidraad] 
 

1.3 Toon hierdie foto die plaaslike regering se houding teenoor desegregasie in 
1957? Ondersteun jou antwoord deur bewyse uit die bron te gebruik. 
 
[VLAK 2 en VLAK 6] 
• Ja 
• Daar is soldate/militêre troepe in die agtergrond wat Elizabeth dophou, 

maar nie help nie; dui op ondersteuning van die gebeure/ouers en 
toeskouers. 

[2 oordeel + 2 bewys. As oordeel verkeerd is, word geen punte 
toegeken nie] 

1.4 Op watter manier kan hierdie foto as 'n vorm van propaganda gebruik 
word? Verduidelik jou antwoord met verwysing na die hooffokus van die 
foto. 

 
[VLAK 6] 
• Die foto kan deur die burgerregtebeweging gebruik word om steun of 

simpatie vir hul saak te verkry / media-aandag te trek. (Enige toepaslike 
antwoord) 

• Die swart meisie word duidelik as 'n slagoffer getoon / goed aangetrek / 
passief / nie-dreigend / loop kalm / toon geen kwade bedoelings nie, 
maar die wit mense om haar is aggressief, boelie haar en skree op haar. 
Dit sal moeilik wees om die optrede van die separatiste in hierdie foto te 
regverdig omdat hulle as aggressief beskou word en 'n weerlose meisie 
aanval. (Enige punt wat goed verduidelik is)  

 
OF 

 
• Separatiste kan die afbeelding gebruik om te toon hoe hulle hul tradisies 

beskerm en weier om slegs blanke onderwys prys te gee. (Enige 
toepaslike antwoord) 

• Die separatiste kan die swart meisie beskryf as 'n oortreder of iemand 
wat poog om te gaan waar sy nie welkom is nie/separatiste kan op 
regeringsteun aanspraak maak omdat die troepe toekyk en die wit 
betogers ondersteun. Gebruik foto om te toon dat separatiste nie sal 
terugstaan nie en sal veg om hul wette te behou. (Enige punt wat goed 
verduidelik is) 

[2 verduideliking + 2 hooffokus bewys] 
 
1.5 Sou dit korrek wees om te beweer dat Elizabeth Eckford deelgeneem het 

aan burgerregteprotesaksie op hierdie foto? Verduidelik jou antwoord deur 
jou eie kennis te gebruik. 

 
[VLAK 4 en VLAK 6] 
• Nee 
• Die wet is verander en segregasie van openbare skole was ongrond-

wetlik. Sy was by die skool ingeskryf en het probeer om die eerste 
skooldag by te woon. Dit was nie 'n protes nie en Elizabeth was 
onvoorbereid op die ontvangs wat sy sou ontvang/Elizabeth het nie 
verwag om die geskiedenis te verander of te protesteer nie omdat sy net 
skool toe gegaan het. 

 
OF 

 
• Ja 
• Die Little Rock-nege het aanhoudend probeer om die skool binne te 

gaan en by die skool te bly, ondanks die misbruik en vergelding, in 'n 
poging om integrasie te laat werk/waagmoed het vir baie mense hoop 
gebring. 

[2 punte vir standpunt + 2 punte vir akkurate verduideliking] 

VRAAG 2 TEKSTUELE BRONONTLEDING 
 

2.1 Verskaf 'n aanhaling uit die bron wat die erns van die situasie in Suid-Afrika 
in Junie 1992 toon. 

 
[VLAK 1] 
• "Ons land is op die rand van 'n afgrond." / "… 'n onhoudbare en plofbare 

situasie" (Enige EEN) 
 
2.2 Gebruik die bron om die konsep "derde mag" te definieer. 

 
[VLAK 2] 
• … direkte en indirekte betrokkenheid van die NP-regering, die 

staatsveiligheidsmagte en die polisie by die geweld. 
 
2.3 Verskaf TWEE aanhalings uit die bron wat aandui dat onderhandelings tot 

stilstand gekom het. 
 
[VLAK 2] 
• "… die krisis in die onderhandelingsproses" 
• "Die grootste struikelblok …"  

 
2.4 Identifiseer die belangrikste faktor wat volgens Mandela enige vordering in 

die onderhandelingsproses verhoed het. Verskaf EEN aanhaling uit die 
bron om jou antwoord te ondersteun. 

 
[VLAK 4 en VLAK 2] 
• Die Nasionale Party of NP-regering se houding en optrede verhoed dat 

die demokratiese proses kan vooruitgaan / die NP-regering se 
vertraging van die onderhandelingsproses om hul eie belange te dien / 
NP- regering se eiebelang. 

• "… die weiering van die NP-regering om saam met ons almal aan te 
beweeg in die proses om Suid-Afrika werklik te demokratiseer …" 

• "… die voortgesette direkte en indirekte betrokkenheid van die NP-
regering … in die geweld sowel as … onwilligheid om beslis op te tree 
om hierdie geweld te beëindig …" 

• "… Die NP-regering stel partypolitieke belange bo nasionale belange …" 
[2 punte vir verduideliking + 2 punte ENIGE EEN aanhaling] 

 
2.5 Noem TWEE propagandategnieke wat Mandela gebruik het en haal een 

frase uit die bron aan vir elke tegniek om jou antwoorde te ondersteun. 
 
[VLAK 3, VLAK 4 en VLAK 5] 
• Identifiseer die vyand: "… grootste struikelblok spruit uit die weiering van 

die NP-regering om saam met ons almal aan te beweeg in die proses 
om Suid-Afrika werklik te demokratiseer …" / " Die NP-regering gaan 
steeds voort om die krisis voor die deur van die ANC te lê. Hierdie 
houding is van geen nut nie en uiters gevaarlik." / "Die NP-regering stel 
partypolitieke belange bo nasionale belange."  

• Vrees: "… houding is van geen nut nie en uiters gevaarlik …" / "… Ons 
land is op die rand van 'n afgrond …" / " … 'n onhoudbare en plofbare 
situasie geskep." 

• Waarskuwing: "… houding is van geen nut nie en uiters gevaarlik …" / 
"… Ons land is op die rand van 'n afgrond …" / "… 'n onhoudbare en 
plofbare situasie geskep." 

• Verpersoonlike toets: "ons land," "ons" 
• Bied oplossing: "net een pad vorentoe"  
• Emotiewe taalgebruik: "uiters gevaarlik" 
[2 tegnieke en een bewysstuk vir elkeen. Propagandategnieke en 
aanhalings moet bymekaar pas] 

VRAAG 3 HUIDIGE KWESSIE IN DIE MEDIA 
 

3.1 Gebruik jou eie kennis om die term "Swart Bewussyn" te verduidelik. Jou 
antwoord moet uit TWEE punte bestaan. 

 
[VLAK 1] 
• 'n Ingesteldheid en lewenswyse wat separatisme, selfstandigheid en 

aktivisme bepleit. 
• Swart trots op alle terreine van die lewe. 
• Bou vertroue in die reg om jou eie toekoms te bepaal en weg te beweeg 

van onderdanige houdings. 
• Dekolonialisering beklemtoon. 
[Enige TWEE toepaslike punte]  

 
3.2 Verduidelik hoe die studentebetogings van 2015 en 2016 gekenmerk  

is deur die ideologie van Swart Bewussyn. Noem TWEE punte uit 
Paragraaf 2. 

 
[VLAK 2] 
• Studente het betoog en hulself teen gesag organiseer. 
• Studente het dekolonialisering van fakulteite en kurrikula geëis. 

 
3.3 Verduidelik hoekom die Soweto-opstand van 1976 en die studente-

betogings in 2015 en 2016 beskou word as soortgelyk van aard. Jou 
antwoord moet uit DRIE punte bestaan. 

 
[VLAK 2] 
• Albei bewegings is deur studente of jongmense geïnisieer en 

georganiseer. 
• Albei betogings het om opvoeding gegaan. 
• Albei betogings het Swart Bewussyn aangewakker of dieselfde ideologie 

gedeel. 
• Albei betogings het politieke denke en bespreking oor opvoeding 

verander en ware verandering in opvoeding bevorder. 
• Beide soortgelyke tegnieke gebruik: massa optoegte 
[Enige DRIE] 

 
3.4 Dink jy die historikus beskou die studentebetogings van 2015 en 2016 as 'n 

suksesvolle voorbeeld van massaoptrede? Ondersteun jou antwoord met 
bewyse uit Paragraaf 2 en 3. 

 
[VLAK 6] 
• Nee 
• Die skrywer reken dat die protes van 2015 en 2016 'n gebrek aan 

strategie gehad het en nie verder as kampusse kon beweeg om massa-
ondersteuning van ander sektore van die samelewing te betrek nie. 
Daar was dus geen massaoptrede nie. 

• Paragraaf 2: Maar hul protes bly grootliks beperk deur die kampusse 
waarop dit plaasvind. 

• Paragraaf 3: … gesukkel om hul aktivisme tot verder as universiteite te 
voer … / … moet studentebewegings vandag steeds volgehoue 

alliansies met werkers buite die universiteit skep, of met skoolleerders / 
… kan dalk 'n paar strategiese lesse leer van ... / die 1976-generasie … 
die universiteitstudente van die vroeë 1970's …  

OF 
 

• In 'n mate slegs in ideologie en 'n paar winste, maar nie in die 
strategie van massaoptrede nie. 

• Die skrywer reken dat die protes van 2015 en 2016 'n gebrek aan 
strategie gehad het en nie verder as kampusse kon beweeg om massa-
ondersteuning van ander sektore van die samelewing te betrek nie. Tog 
het hulle daarin geslaag om Swart Bewussyn te herontdek en politieke 
besprekings rondom opvoeding ten opsigte van dekolonisasie van 
fakulteite en kurrikulums sowel as uitkontraktering te verander. Daar 
was nie 'n strategie om massaoptrede te skep nie. 

• Paragraaf 2: Hulle het die koers, strekking en vorm van politieke 
bespreking rondom onderwys in Suid-Afrika ... verander … het gelei tot 
'n beweging om universiteite se fakulteite en kurrikulums te 
dekoloniseer. Maar hul protes bly grootliks beperk deur die kampusse 
waarop dit plaasvind … 

• Paragraaf 3: … aansienlike vooruitgang van die beweging om die 
uitbuiting van uitgekontrakteerde werkers op kampusse te beëindig … 
studente het egter gesukkel om hul aktivisme tot verder as universiteite 
te voer … / … studentebewegings [moet] vandag steeds volgehoue 
alliansies met werkers buite die universiteit skep, of met skoolleerders / 
… … kan dalk 'n paar strategiese lesse leer van ... / die 1976-generasie 
… die universiteitstudente van die vroeë 1970's … 

[2 standpunt + 4 vir bewyse wat uit ALBEI paragrawe moet kom. Mag 
parafraseer of aanhaal]  

AFDELING B BRONGEBASEERDE VRAE 
 
Bestudeer die bronne in die Bronmateriaalboekie en beantwoord dan die 
volgende vrae: 
 
Verwys na Bron A en Bron B 
 
4. Noem die hervormingsmaatreël wat PW Botha ingestel het wat tot die 

stigting van die United Democratic Front gelei het. Beskryf hierdie 
hervorming deur bewyse uit ALBEI bronne te gebruik. 

 
[VLAK 2] 
• Driekamerparlement / 1983-grondwet. 
• Bron A: Boesak noem dat die grondwetlike hervormings onvoldoende is 

en dat 80% van die mense uitgesluit is, terwyl die Indiër- en gekleurde 
bevolking ingesluit is. 

• Bron B: deur politieke regte aan Indiër- en gekleurde mense te gee en 
van swartmense te weerhou/ verdeel-en-heers-strategie /  
"... 'gekleurde' en Indiërhuise …" / "swart middelklas te koöpteer" 

[2 punte vir hervorming + 4 punte vir bewyse uit ALBEI bronne/mag 
parafraseer of aanhaal] 

 
5. Gebruik jou eie kennis om te verduidelik hoekom die joernalis in Bron B 

Botha se hervormings as 'n verdeel-en-heers-strategie beskryf. 
  

[VLAK 2] 
• Die opposisie teen die apartheidsregering is verdeel in dié groepe wat 

aan die nuwe parlement mag deelneem, en dié wat nie mag nie; 
verswakking/verdeling maak dit makliker om te regeer. 

• Dit is 'n poging om die opposisie te verdeel of te verswak, wat skeidings 
tussen verskillende onderdrukte groepe veroorsaak, en regering 
vergemaklik. 

[Enige akkurate relevante interpretasie] 
 

6. Bevestig Bron A die joernalis se interpretasie van die effek van hervorming 
op betogings teen apartheid wat in Bron B genoem word? Gebruik bewyse 
uit ALBEI bronne om jou antwoord te ondersteun. 

 
[VLAK 5 EN VLAK 6] 
• Ja. Bron A bevestig die joernalis se interpretasie in Bron B. 
• Die joernalis verklaar dat die optrede van die instelling van hervorming 

'n ernstige opstand in Suid-Afrika tot gevolg gehad het/die hervormings-
maatreëls het ook gelei tot die stigting van 'n alliansie, genaamd die 
United Democratic Front, wat teen die nuwe grondwet gekant was en 
orals vergaderings gehou het/die joernalis noem dat die politieke 
bewussyn tot ongekende hoogtes gestyg het./"groot opstand begin het" 

• Hierdie punte word bevestig deur Bron A waar Eerw. Dr. Allan Boesak 
meld dat die United Democratic Front ontstaan het as gevolg van die 
historiese oomblik./Daar is 'n oproep om die nuwe grondwet teen te 
staan en hy stel voor "… Die tyd het aangebreek …" 

[2 punte vir standpunt + 4 punte bewys uit ALBEI bronne om enige 
EEN skakel te toon] 

7. Is Bron A betroubaar vir 'n historikus wat protesaksie in Suid-Afrika 
gedurende die 1980's bestudeer? 

 
[VLAK 6] 
Om volpunte te behaal, moet melding gemaak word van die oorsprong, 
intensie en vooroordeel/beperkings in die bron. Waarde word nie vereis nie. 
 
Die bron is 'n primêre bron en toespraak gelewer deur Eerw. Dr. Allan 
Boesak tydens die stigting van die United Democratic Front in Kaapstad in 
1983. Die toespraak is geskryf vir openbare kennisname en het ten doel om 
almal by die vergadering te verenig. Dit gebruik emosionele taal om 
protesaksie aan te wakker, "… Die tyd het aangebreek …" / "… daarom 
moet ons weerstand bied!" Dit is dus bevooroordeeld in doel en is slegs die 
perspektief van die leier van die nuwe beweging. Die toespraak het 'n 
politieke agenda. Die uittreksel is slegs 'n deel van die toespraak en die 
redigering mag die betroubaarheid daarvan beïnvloed. Die vooroordeel, 
doel, eensydige perspektief en redigering maak dit 'n onbetroubare bron as 
dit op sy eie gebruik word.  

  
• Gebruik hierdie rubriek saam met die bogenoemde riglyne. 

 
5–6 Evaluering/Beperking & Vooroordeel 

Verstaan die bron / erken beperking / fokus op oorsprong en 
bedoeling en erken vooroordeel om af te lei dat die bron beperkte 
betroubaarheid het of onbetroubaar is. Moet verwys na vooroordeel in 
die bron of vooroordeel van oorsprong en publikasie om 6 punte te 
verdien. 

3–4  Ontleding en Beperking 
Toon die vermoë om die bron te verstaan / erken oorsprong en/of 
bedoeling en vae vermelding van die beperking van die bron as dit op 
sy eie gebruik word / geen poging om die bron te evalueer nie 
(vooroordeel, ens.). 

1–2 Begrip 
Beskryf die inligting verkry uit die bron / slegs in staat om die bron te 
verstaan, maar geen poging om die bron self te evalueer nie 
(beperkte bespreking van oorsprong of bedoeling). 

0 Geen poging om die vraag te beantwoord nie.  
 

Verwys na Bron C 
 

8. Gebruik inligting uit die bron om te verduidelik hoe Suid-Afrika 
onregeerbaar begin word het. Jou antwoord moet uit DRIE punte bestaan. 

 
[VLAK 2] 
• Konfrontasie het in townships uitgebreek 
• Onderdrukking het tot verdere protes gelei 
• Toenemende regstreekse optrede teen simbole van staatsmag 
• Weerstand versprei na ander streke 
• Oproep vir mense se mag  
• Noodtoestand  
[ENIGE DRIE] 



NASIONALE SENIORSERTIFIKAAT: GESKIEDENIS: VRAESTEL II – AANVULLINGSEKSAMEN  Bladsy 10 van 19 
NASIENRIGLYNE 
 

IEB Copyright © 2019 BLAAI ASSEBLIEF OM 

Verwys na Bron D 
 
9. Gebruik jou eie kennis en bewyse uit die bron om te verduidelik wat die Wet 

op Bantoe-owerhede was en hoekom dit ongewild was. Jou antwoord moet 
uit TWEE punte bestaan. 

 
[VLAK 2] 
• Die wet was 'n poging om meer mag aan plaaslike raadslede in die 

townships te gee. / Die wet het plaaslike regeringstrukture geskep wat deur 
die inwoners verkies sou word. / Gevestigde verkose raadslede wat 
verantwoordelik was vir die plaaslike administrasie van die townships en 
inwoners moes bydra tot die begroting deur middel van huur en heffings. / 
Stadsraadslede is aangestel wat onder beheer gebly het van die relevante 
minister in die apartheidsregering. [Enige EEN relevante waarneming] 

• Wet was ongewild omdat huurgeld gehef is, aangesien daar 
huurboikotte was. Die raadslede was ongewild omdat daar oproepe was 
dat hulle moes bedank. [Enige EEN] 

[2 punte vir definisie van die Wet + 2 punte vir bewys oor hoekom dit 
ongewild was] 

 
Verwys na Bron C en Bron D  
 
10. Hoe het onderdrukking die aard van protes in die 1980's verander? Steun 

jou antwoord met bewyse uit ALBEI bronne. 
 

[VLAK 4] 
• Meestal vreedsame protes het verander in groter, gewelddadiger en 

meer gefokusde protes weens onderdrukking. [Enige TWEE kenmerke 
elk vir 1 punt tot 'n maksimum van 2 punte] 

• Bron C: "Die staat het betogings, wat hoofsaaklik vreedsaam was, met 
geweld onderdruk en dit het gelei tot verdere protes en 'n eskalering in 
die direkte aksie teen die simbole van staatsmag …" / "… verspreiding 
na ander streke …" 

• Bron D: "… die reaksie op staatsonderdrukking nie minder protes nie, 
maar al hoe meer gewelddadige protesgolwe …" / "… Soos die regering 
se dreigemente toegeneem het … het die volksopposisie ook …" / "… 
die bedreiging het die fokus van die weerstand bepaal …" 

[2 punte verduideliking wat minstens 2 kenmerke moet insluit + 4 
punte vir korrekte assosiasie met bronbewyse / mag parafraseer, moet 
ALBEI bronne gebruik] 

 
Verwys na Bron E 
 
11. Vind 'n historiese konsep in Bron E wat die beste by elk van die volgende 

definisies pas. Skryf slegs die historiese konsep neer. (Geen verduideliking 
word benodig nie.) 

 
[ALMAL VLAK 2] 
11.1 Opstand teen onregverdige wette wat deur die gemeenskap 

georganiseer en uitgevoer word. 
 

Burgerlike opstand 

11.2 'n Tydelike alliansie tussen twee of meer groepe of politieke partye. 
 

Koalisie 
 

11.3 'n Stel oortuigings, waardes of menings wat die basis van 'n politieke 
of sosiale groep vorm. 
 
Ideologie 

 
11.4 Klante hou op om 'n spesifieke produk te koop of van 'n bepaalde 

maatskappy te koop as 'n manier van protes. 
 

Boikotte/verbruikerboikotte 
 
11.5 'n Amptelike inperking van die regering wat die vryheid van beweging 

verbied en wat vereis dat mense na 'n sekere tyd binnenshuis moet 
bly. 

 
klokreëlings/noodtoestand 
[2 punte vir elke korrekte konsep] 

 
Verwys na Bron E 
 
12. In watter mate het staatsonderdrukking die werk van die United Democratic 

Front beïnvloed? Verduidelik jou antwoord met bewyse uit Paragraaf 1 en 
Paragraaf 2. 

 
[VLAK 6] 
• Regeringsonderdrukking het die werk van die United Democratic Front 

(UDF) in 'n sekere mate of in 'n groot mate beïnvloed. 
• Paragraaf 1: Die regering kon nie die UDF vernietig nie, aangesien dit 

steeds verenig was, maar die onderdrukking het daarin geslaag om die 
organisasie te verhoed om die hele land onregeerbaar te maak. 

• Paragraaf 2: Met die noodtoestand was die UDF onder toenemende 
druk en die meeste van sy leiers is gevange geneem. Hul netwerke het 
ook in duie gestort en hulle moes hul strategie in verbruikersboikotte 
verander. 

 
OF 

 
• Regeringsonderdrukking het die werk van die United Democratic Front 

(UDF) in 'n geringe mate beïnvloed. 
• Paragraaf 1: Die regering kon nie die UDF vernietig nie, aangesien dit 

steeds verenig was, maar die onderdrukking het daarin geslaag om die 
organisasie te verhoed om die hele land onregeerbaar te maak. Die 
UDF het dit egter vir die apartheidstaat onmoontlik gemaak om voort te 
gaan. 

• Paragraaf 2: Met die noodtoestand was die UDF onder toenemende 
druk en die meeste van sy leiers is gevange geneem, hul netwerke het 
ook in duie gestort en hulle moes hul strategie in verbruikersboikotte 
verander, maar dit het 'n algemene metode geword om druk op die 
regering toe te pas. 

[2 punte standpunt + 4 punte vir akkuraat gekoppelde bewys uit 
Paragraaf 1 en 2] 

Verwys na Bron E en Bron F  
 

13. Watter apartheidsregeringoptrede het die skepping van die plakkaat tot 
gevolg gehad? (Bron F)? Ondersteun jou antwoord met EEN aanhaling uit 
Bron E en EEN leidraad uit Bron F. 

 
[VLAK 2 en VLAK 3] 
• Noodtoestand  
• Bron E: "… het die regering 'n noodtoestand afgekondig …" / "magte ... 

vir aanhouding" 
• Bron F: Polisiestaat / Aanhoudings / Leiers aangehou / Verbannings / 

Vergaderings verban / Inperkings / Baie aktiviste ingeperk /Teistering 
[Enige EEN] 

[2 punte noem + 2 punte aanhaling + 2 punte leidraad] 
 
Verwys na Bron F  
 
14. Sou hierdie plakkaat effektief wees om protesaksie aan te moedig? 

Verduidelik jou antwoord met TWEE bewyse uit die bron. 
 

[VLAK 6] 
• Ja, dit sal doeltreffend wees. 
• Hand stel voor dat die mense weet wat aangaan / hulle breek 'n 

polisiestaat af om die waarheid bloot te lê / Hand groter as polisiestaat / 
die UDF sê "… Ons sal nie stilgemaak word nie" / Gebruik emosionele 
woorde en uitroeptekens wat oproer aanmoedig. 

• Die vervaardiging van die plakkaat is opsigself 'n daad van protes en sal 
andere aanmoedig om te betoog. / UDF logo op plakkaat  

 
OF 

 
• Nee, dit sal nie doeltreffend wees nie. 
• Hand wat polisiestaat afbreek om die waarheid bloot te lê / Polisiestaat-

metodes word openbaar / die UDF sê "… Ons sal nie stilgemaak word 
nie" / Gebruik emosionele woorde en uitroeptekens wat oproer 
aanmoedig, maar die realiteit van wat geopenbaar word, mag mense 
bang maak om te betoog omdat hulle nie aangehou, verban, ingeperk of 
geteister wil word nie. 

[2 punte verduideliking + 4 punte bewys] 
 
15. Verduidelik die bruikbaarheid van hierdie plakkaat vir die historikus wat 

weerstand teen apartheid in die 1980's bestudeer. Jou antwoord moet uit 
DRIE punte bestaan. 

 
[VLAK 4] 
• Dui plaaslike weerstandsbewegings aan (UDF). 
• Primêre bron en wys die media wat tydens die weerstand gebruik is. 
• Gee insig in die atmosfeer of gevoelens teenoor die apartheidstaat deur 

aktiviste in Suid-Afrika. 
• Toon woede en emosie en mening van die onderdruktes van die tyd. 
• Maak die regering se beleid bekend en hoe die publiek hierdie beleid beskou. 
• Dui die volgehoue weerstand in die aangesig van onderdrukking aan 

"Ons sal nie stilgemaak word nie". 
[Enige DRIE toepaslike, akkurate punte wat begrip toon] 

Verwys na Bron G 
 
16. Gebruik Bron G sowel as jou eie kennis om te noem of die volgende 

stellings WAAR of ONWAAR is. Skryf slegs WAAR of ONWAAR neer. 
(Geen verduideliking word benodig nie) 

 
[ALMAL VLAK 2] 
16.1 COSATU was 'n oorkoepelende organisasie vir werkers wat slegs aan 

betogings deelgeneem het wat vir beter lone geveg het. 
 ONWAAR 
 
16.2 Die Massa Demokratiese Beweging het apartheidswette uitgedaag 

deur strande wat vir blankes gereserveer is, te beset en segregasie in 
hospitale uit te daag. 

 WAAR 
 
16.3 Onderdrukkende maatreëls wat deur die regering gebruik is, het groter 

samewerking tussen organisasies wat teen apartheid protesteer, 
aangemoedig. 

 WAAR 
 
Verwys na Bron H 
 
17. Gebruik Bron H om die volgende vrae te beantwoord. Skryf slegs die 

antwoord neer.  
 

17.1 Noem die anti-apartheidsorganisasie wat deur vroue verteenwoordig 
is en skryf EEN visuele leidraad uit die bron neer om jou antwoord te 
ondersteun. 

 
[VLAK 2] 
• Black Sash 
• Swart (lyf)bande deur vroue gedra / gebruik vreedsame protes. 
[Enige EEN] 

 
17.2 Skryf 'n leidraad uit die foto neer wat aandui dat die vroue die Beëindig 

Diensplig-veldtog (End Conscription Campaign) ondersteun het. 
 

[VLAK 2] 
• Geen tronkstraf vir beswaarmakers / Dienspligtiges het 

alternatiewe nodig. [Enige EEN]  
 

17.3 Skryf TWEE leidrade uit die foto neer wat toon dat die vroue 
demokrasie ondersteun het. 

 
[VLAK 2] 
• Een mens een stem / Skaf Apartheidswetgewing af / Bevry die 

pers. / reg om te protesteer [Enige TWEE]  
 
17.4 Skryf TWEE leidrade uit die bron neer wat toon dat die vroue nie aan 

die gebruik van geweld geglo het nie. 
 

[VLAK 2] 
• Banier met vreedsame protes / die vrouens staan met plakkate 

en is ongewapen.  

AFDELING C BRONGEBASEERDE OPSTEL 
 

Gebruik Bronne A tot H in die Bronmateriaalboekie om 'n brongebaseerde opstel 
oor die volgende onderwerp te skryf: 

Tot watter mate was protesaksie teen apartheid gedurende die 1980's 'n reaksie op  
PW Botha se hervormings? 

Maak seker dat jy die bronne wat voorsien word, gebruik om jou argument saam te 
stel en onthou om die bronne waarna jy verwys deur die letters aan te dui. 
 
[VLAK 2, 3, 4, 5 en 6] 
 
Hierdie opstel word holisties nagesien deur die IEB brongebaseerde opstelrubriek 
met die memoranda as 'n riglyn te gebruik. 
 
• Kandidate kan argumenteer dat protesaksie teen die apartheidstaat in 'n groot mate 'n 

reaksie op Botha se hervormings was omdat die protesaksie deur hervormings 
geïnisieer is en die onderdrukking van hierdie aanvanklike proteste tot verdere protes 
gelei het. Onderdrukking het nie die protes begin nie, hervormings het.  
 
OF 
 

• Kandidate kan argumenteer dat protesaksie teen die apartheidstaat in 'n sekere mate 'n 
reaksie op Botha se hervormings was omdat die protesaksie deur hervomings 
geïnisieer is en onderdrukking van hierdie aanvanklike proteste tot verdere protes 
gelei het. Hervorming en onderdrukking van proteste het tot protesaksie gelei. 
 
OF 
 

• Kandidate kan argumenteer dat protesaksie teen die apartheidstaat in 'n mindere mate 
'n reaksie op Botha se hervormings was. Alhoewel protes deur hervorming geïnisieer is, 
was dit onderdrukking wat tot groter, gewelddadiger, volgehoue en gefokusde 
protesaksie of weerstand gelei het. Onderdrukking het protes laat vererger.  

BRON ANTWOORD OP HERVORMING ANTWOORD OP ONDERDRUKKING 
 Fokuswoorde: tot 'n groter mate/mindere 

mate/sekere mate 
Fokuswoorde: mindere mate/sekere mate/ 
groter mate 

A United Democratic Front gevorm in 
antwoord op Botha se Driekamer-
parlement 
 
"Ons is hier om te sê dat die regering se 
grondwetlike voorstelle onvoldoende is … die 
apartheidslyn word glad nie afgeskaf nie, dit 
word eenvoudig verskuif sodat dit die 
sogenaamde kleurlinge en Indiërs wat bereid 
is om met die regering saam te werk, insluit."  
 
Protesaksie aangemoedig as 'n gevolg 
van hervorming 
 
"… En daarom moet ons weerstand bied! … 
Ons wil al ons regte hê, ons wil dit hier en 
nou hê." 

Sekere aanduiding dat onderdrukkende 
optrede die protes in die 1980's beïnvloed 
het 
 
"… Ons is te lank gevange geneem, verban, 
vermoor. Die tyd het aangebreek." 

B Botha se hervormingsmaatreëls het gelei 
tot toenemende protes en wydverspreide 
opstand teen die regering 
 
"… Hierdie selfde daad van politieke 
hervorming … het in werklikheid tot die 
ergste opstand ... in Suid-Afrika se 
geskiedenis gelei …" 
 
"Dit moes in 1984 geen verrassing gewees 
het toe ... die groot ... opstand begin het ... 
slegs vyf dae nadat die laaste stemme vir die 
"gekleurde" en Indiërhuise uitgebring is nie 
…" 
 
Die United Democratic Front is gestig as 
gevolg van hervormings en dit was 
verantwoordelik vir die koördinering van 
die protes in die 1980's 
 
"… In Augustus 1983 het meer as 
vyfhonderd gemeenskaps-, kerk-, 
professionele, sport-, werkers-, studente-, 
vroue- en jeugorganisasies 'n alliansie 
genaamd die United Democratic Front gestig 
om die nuwe grondwet te beveg … Politieke 
byeenkomste is orals gehou ... die vlak van 
politieke bewussyn in Suid-Afrika het tot 
ongekende hoogtes gestyg. ... Vyf dae later 
het die groot opstand begin ..." 

  

C Protes het uitgebreek as gevolg van 
Botha se hervormings in die administrasie 
van die townships 
 
"… 1984 het konfrontasie losgebars in die 
townships van die Vaaldriehoek en die Oos-
Rand ... In elke geval is protes deur 
ontevredenheid oor burgerlike kwessies 
veroorsaak, veral verhogings in huurgeld wat 
deur ongewilde stadsraadslede aangekondig 
is, tesame met studente se misnoeë oor 
opvoedkundige griewe en die staat se 
grondwetlike hervormings."  

Onderdrukking van vreedsame protes het 
gelei tot verdere protes  
 
"Die staat het betogings, wat grootliks 
vreedsaam was, met geweld onderdruk en dit 
het gelei tot verdere protes en 'n eskalering 
in die direkte aksie teen die simbole van 
staatsmag …" 
 
"Die staat het in Julie 1985 'n gedeeltelike 
noodtoestand afgekondig, maar dit het nie 
weerstand in die betrokke gebiede onderdruk 
of verspreiding na ander streke verhoed nie 
…" 

D Protesaksie as gevolg van die Wet op 
Bantoe-owerhede 
 
"… die Wet op Bantoe-owerhede het gewilde 
weerstand aangespoor: oproepe dat 
raadslede bedank, huurboikotte, en vele 
meer."  

Onderdrukking het gelei tot toenemende 
protesaksie wat meer gewelddadig en 
gefokus was 
 
"… trouens, in die 1980's was die reaksie op 
staatsonderdrukking nie minder protes nie, 
maar al hoe meer gewelddadige protesgolwe 
in die townships."  
 
"Soos die regering se dreigemente 
toegeneem het ... het die volksopposisie ook 
... die bedreiging het die fokus van die 
weerstand bepaal ..." 

E  Die noodtoestand het daartoe gelei dat 
protesaksietaktiek verander het, maar dit 
het nie die protesaksie gekeer nie 

"… die UDF het getoon dat selfs onder die 
verstommendste moeilike omstandighede, 'n 
... koalisie van groepe en individue bymekaar 
gehou kan word – ten spyte van ... 
arrestasies, inperkingsbevele ..." 

"Teen 21 Julie 1985 het die regering 'n 
noodtoestand verklaar ... Die UDF was 
toenemend onder druk; baie van sy leiers is 
gevange geneem, sy netwerke is 
weggekalwe."  

"Op hierdie tydstip het verbruikersboikotte die 
mees gebruikte vorm van burgerlike opstand 
geword – met die goedkeuring van die UDF 
sowel as van ander liggame ..." 

"… die UDF kon hul druk op die regering 
volhou ten spyte van die militêre balans … " 

F  Protesplakkaat teen onderdrukkende 
maatreëls onder 'n noodtoestand of 
polisiestaat dui op protesaksie 
 
Plakkaat dui aan die "UDF sal nie stilgemaak 
word nie" 
 
Publikasie van plakkaat 'n daad van protes 
 
Hand wat polisiestaat verwyder 
 
Aanhoudings/verbannings/inperkings/teiste-
ring/leiers aangehou/vergadering verban/baie 
aktiviste ingeperk 

G  
 

Onderdrukking het gelei tot die skepping 
van nuwe organisasies om te protesteer 
teen die staat en het gelei tot massiewe 
volgehoue protesaksie 
 
"Ten spyte van die intense onderdrukking 
van die staat in die laat 1980's ... kon die 
staat nie die weerstand onderdruk nie." 
 
"… In 1989 was daar 'n sterk herlewing van 
anti-apartheidsaktiwiteite ... die UDF het sy 
politieke alliansies begin versterk en 'n 
alliansie met COSATU gevorm wat bekend 
gestaan het as die Massa Demokratiese 
Beweging (MDB) …" 
 
"… 1989 het die MDB met 'n grootskaalse 
uitdagingsveldtog begin ... mense het met 
dade van burgerlike ongehoorsaamheid 
begin ... 'n Aantal massaoptogte het 
plaasgevind. Hierdie volgehoue weerstand 
en druk op die regering het bekend gestaan 
as voortstuwende massaoptrede." 

H Protes teen Botha se hervormings en 
gebrek aan verandering 
 
Skaf apartheidswetgewing af 
Een mens een stem 

Protes in reaksie tot onderdrukkende 
wetgewing 
 
Bevry die pers 
Geen tronkstraf vir beswaarmakers 
Dienspligtiges het alternatiewe nodig 
Ontban beperkte organisasies 

 
    Totaal: 200 punte 

GENERIESE RUBRIEK VIR BRONGEBASEERDE OPSTEL 
 
 

 
 Argument + fokus Gebruik van bronne Teenargument  Struktuur + styl Hoofindruk 

7+ 
 

90–100% 
 

45–50 

Neem standpunt in. 
Hou standpunt deurgaans vol. 
Handhaaf duidelike en 
konsekwente fokus. 
Verstaan alle aspekte van die 
vraag.  
Skakel bronne en vraag baie 
goed aaneen. 

Gebruik al die bronne en verwys 
daarna deur die letter te 
gebruik. 
Gebruik detail van die bronne 
om argument en teenargument 
te staaf. 
Haal selektief aan waar 
toepaslik. 

Bespreek teenargument volledig. 
Erken teenargument in inleiding en 
slot.  
Skakel deurgaans die 
teenargument met die 
hoofargument. 

Kort inleiding en slot wat 
daarop fokus om die vraag 
te beantwoord. 
Gebruik paragrawe.  
Vlot uitdrukking.  

Opstel is logies, 
samehangend en bondig. 
Dit weerspieël uitstekende 
historiese insig en begrip. 

7  
 

80–89% 
 

40–44 

Neem standpunt in. 
Volgehoue argument met 
enkele dwalings wat nie 
afbreuk doen aan die begrip 
of fokus nie. 
Skakel bronne en vraag goed 
aaneen. 

Soos hierbo.  Soos hierbo. Soos hierbo. Opstel is duidelik en akkuraat 
alhoewel die styl nie altyd 
bondig is nie. 
Dit weerspieël baie goeie 
historiese insig en begrip. 

6 
 

70–79% 
 

35–39 

Neem standpunt in. 
Fokus op die vraag, maar mag 
enkele dwalings in fokus of 
bedoelde fokus hê wat afwyk 
van die argument. 
Skakel bronne en vraag 
aaneen. 

Gebruik al die bronne en 
verwys daarna deur die letter te 
gebruik. 
Gebruik detail van bronne, maar 
daar is soms leemtes of geringe 
afwykings in bewyslewering. 
Haal selektief aan waar 
toepaslik. 

Identifiseer teenargument. Inleiding en slot wat daarop 
fokus om die vraag te 
beantwoord. 
Gebruik paragrawe. 
Uitdrukking bevredigend. 

Opstel is 'n goeie poging maar 
diepte ontbreek. 
Dit is oor die algemeen 
vloeiend, maar beperkte 
herhaling kom voor. 
Daar is enkele beperkings in 
historiese insig en begrip. 

5 
 

60–69% 
 

30–34 

Wend 'n poging aan om 
standpunt in te neem. 
Leemtes in fokus of gebruik 
bygevoegde/ geïmpliseerde 
fokus. Argument is 
inkonsekwent of sonder 
diepte. 
Hier en daar tekens dat 
bronne en vraag 
aaneenskakel. 

Gebruik die meeste bronne en 
verwys daarna deur die letter te 
gebruik. 
Beskryf of parafraseer bronne 
eerder as om inligting daaruit te 
gebruik. 
Gebruik te veel lang aanhalings 
uit die bronne. 

Identifiseer teenargument, maar nie 
volledig nie. 
Laat sommige aspekte van die 
teenargument uit. 

Inleiding en gevolgtrekking 
teenwoordig, maar 
gebrekkig.  
Uitdrukking bevredigend. 

Opstel poog om die vraag te 
beantwoord, maar is nie 
deurgaans vloeiend en 
akkuraat nie. 
Dit toon basiese insig, maar 
daar is beperkte historiese 
begrip. 

4 
 

50–59% 
 

25–29 

Neem 'n swak standpunt in. 
Gebruik bygevoegde/ 
geïmpliseerde fokus. 
Wend 'n swak poging aan om 
bronne en vraag aaneen te 
skakel. 

Laat 2 of 3 bronne uit.  
Beskryf of lys* bronne eerder as 
om inligting daaruit toepaslik te 
gebruik. 
Gebruik ontoepaslike of te lang 
aanhalings. Bondel** bronne 
saam. 

Identifiseer teenargument 
op basiese vlak. 

Swak inleiding en slot. 
Inleiding OF slot ontbreek. 
Strukturele probleme (bv. 
gebrek aan paragrawe.) 
Uitdrukking bevredigend.  

Opstel toon simplistiese begrip 
van vraag. 
Daar is weinig bewys van 
historiese begrip en insig. 

3 
 

40–49% 
 

20–24 

Wend 'n powere poging aan om 
standpunt in te neem. 
Weinig poging om te fokus.  
Toon min begrip van argument. 
Bevat onakkuraathede en 
leemtes.  
Poog onsuksesvol om bronne 
en vraag aaneen te skakel. 

Gebruik die helfte van die bronne 
glad nie. 
Het swak begrip van bronne.  
Gebruik weinige toepaslike 
aanhalings. 

Het geen teenargument 
nie of dit is baie 
simplisties. 

Strukturele probleme. 
Inleiding en/of slot ontbreek. 
Uitdrukking swak. 

Opstel is moeilik om te lees of 
die argument is moeilik om te 
volg. 
Dit toon 'n gebrek aan begrip 
van die vraag, of hoe om 
bronne te gebruik om die vraag 
te beantwoord. 

2 
 

30–39% 
 

15–19 

Wend geen poging aan om 
standpunt in te neem nie. 
Fokus nie op vraag nie.  
Nie in staat om bronne en 
vraag aaneen te skakel nie.  

Gebruik baie min bronne. Het 'n 
baie swak begrip van bronne. 

Soos hierbo. Strukturele probleme. 
Uitdrukking baie swak. 

Opstel toon geen begrip van 
historiese kwessies soos in die 
bronne aangetref nie. 
Dit toon weinig begrip van die 
vraag, maar kandidaat het 
gepoog om sekere inligting in 
die bronne te gebruik. 

1 
 

0–29% 
 

0–14 

Wend geen poging aan om te 
fokus nie. 
Verstaan die vraag glad nie. 

Gebruik slegs een of geen bronne 
nie. 
Blyk nie in staat te wees om 
relevante bronne te gebruik nie. 

Geen teenargument nie. Strukturele probleme. 
Uitdrukking uiters swak. 

Opstel toon uiters gebrekkige 
begrip van bronne of van 
vraag, of hoe die twee 
aaneenskakel. 

 
* Lys bronne – gebruik bronne alfabeties eerder as om dit te groepeer ter ondersteuning van die argument of teenargument 

[bv. Bron A toon …; Bron B beweer …; Volgens Bron C ...; In Bron D … ens.] 
** Bondel bronne saam – hanteer verskeie bronne gelyktydig eerder as afsonderlik, en gee daardeur te kenne dat almal dieselfde ding sê [bv. Bronne A, C, F en H] 
 
 


	NASIONALE SENIOR SERTIFIKAAT-EKSAMEN

